
1. Ընթացիկ իրավիճակը և իրավական ակտի ընդունման անհրաժեշտությունը
Համաձայն «Կառավարչական իրավահարաբերությունների կարգավորման մասին» Հայաստանի Հանրապետության օրենքի՝
 5-րդ հոդվածի 1-ին մասի՝ պետական մարմինը, օրենսդրությամբ նախատեսված դեպքերում նաև ենթակա պետական մարմինը Հայաստանի Հանրապետության օրենսդրությամբ սահմանված կարգով Հայաստանի Հանրապետության անունից իր գործողություններով կարող են ձեռք բերել ու իրականացնել գույքային և անձնական ոչ գույքային իրավունքներ ու պարտականություններ, 
5-րդ հոդվածի 5-ից 7-րդ մասերի՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից: Պետական մարմնի գույքը հանձնվում է իրավական ակտին համապատասխան, որը Կառավարության սահմանած կարգով հաշվառվում է նրա հաշվեկշռում: Օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնին հանձնված գույքը: 
Համաձայն «Պետական կառավարման համակարգի մարմինների մասին» Հայաստանի Հանրապետության օրենքի 4-րդ հոդվածի՝ Հայաստանի Հանրապետության առողջապահության նախարարության առողջապահական տեսչական մարմինը վերակազմավորվել է Հայաստանի Հանրապետության առողջապահական և աշխատանքի տեսչական մարմնի (այսուհետ՝ Տեսչական մարմին) և Հայաստանի Հանրապետության վարչապետի 2018 թվականի հունիսի 11-ի N 755-Լ որոշմամբ հաստատվել է Տեսչական մարմնի կանոնադրությունը։ Նշված կանոնադրության 31-րդ կետի համաձայն՝ Տեսչական մարմնի գույքը ձևավորվում է Հայաստանի Հանրապետության օրենսդրությամբ սահմանված կարգով՝ տեսչական մարմնի տիրապետմանն ու օգտագործմանը հանձնված (ամրացված) գույքից։
	Տեսչական մարմնի բնականոն աշխատանքային ռեժիմն ապահովելու, օրենքով իրեն վերապահված առողջապահության, աշխատողների առողջության և անվտանգության ապահովման բնագավառներում իրականացվող կանխարգելիչ գործունեությունը և վերահսկողության իրականացումը պատշաճ և ամբողջական իրականացնելու նպատակով նախագծով առաջարկվում է Պետական գույքի կառավարման կոմիտեից հետ վերցնել և Տեսչական մարմնին ամրացնել թվով 4 ավտոմեքենա:
ՀՀ կառավարության 2005 թվականի փետրվարի 17-ի «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N 194-Ն որոշման մեջ կատարել են համապատասխան լրացումներ (ՀՀ կառավարության 2019 թվականի հուլիսի 18-ի N 896-Ն որոշում), որի համաձայն Տեսչական մարմնի համար որպես սահմանաչափ ամրագրվել է 11 ավտոմեքենա (պետական մարմինների պաշտոնատար անձանց ծառայողական ավտոմեքենա՝ 1, պետական մարմիններն սպասարկող ծառայողական ավտոմեքենաներ՝ 10) ունենալու հնարավորություն։
Համաձայն ՀՀ կառավարության 2019 թվականի հուլիսի 18-ի N 893-Ա որոշման՝ թվով 7 ավտոմեքենա արդեն իսկ ամրացվել է Տեսչական մարմնին: 
2. Առաջարկվող կարգավորման բնույթը
Նախագծի ընդունման հիմնական նպատակն է Տեսչական մարմնին ամրացնել թվով 4 ավտոմեքենաներ, որոնց միջոցով մարմինը հնարավորություն կունենա պատշաճորեն և ամբողջական իրականացնել օրենքով իրեն վերապահված առողջապահության, աշխատողների առողջության և անվտանգության ապահովման բնագավառներում իրականացվող կանխարգելիչ գործունեությունը և վերահսկողության իրականացումը՝ պահպանելով նաև օրենքով սահմանված ժամկետները։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Հայաստանի Հանրապետության առողջապահական և աշխատանքի տեսչական մարմնի մասնագետների կողմից:
4. Ակնկալվող արդյունքը

ՏԵՂԵԿԱՆՔ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա:

ՏԵՂԵԿԱՆՔ

 «Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա:

